
KRISTU RE TAL-COVID

Introduzzjoni

Ghadna kif assistejna ghal gest sempli¢i imma b’tifsira kbira. Ilkoll flimkien ghadna kemm
geddidna x-xewqa taghna li naqdu lill-poplu ta’ Alla. L-istola/fardal hija s-sinjal tal-qgadi tas-
sacerdot lill-poplu tieghu. U dan ghamilnieh quddiem Gesi msallab, il-qaddej taghna,
bnedmin midinbin.

Din is-sena 1-Festa ta’ Kristu Re hija partikolari hafna. Uhud minnkom li geghdin issegwu
specjalment minn djarkom, jista’ jkun li ntlagattu mill-virus, ohrajn jinsabu kwarantina,
ohrajn diga ghaddew minn dan kollu fil-gimghat jew ix-xhur li ghaddew. Ohrajn jinsabu
mbezzghin li tista’ tahkem lilhom jew lill-familjari taghhom. Hemm ohrajn, imbaghad, li
jinsabu inkwetati minhabba x-xoghol, spe¢jalment l-industriji tat-turizmu u tal-kummerc.
Imbaghad hemm uhud li bagghu ghaddejjin bil-hajja tas-soltu, gisu mhu jigri xejn.

Taghmel sens festa lil Kristu Re fi Zzmien bhal dan? Jiddependi x’ahna nistennew minn Kristu
Re. Jekk ged nistennew li Gest jwaqqaf il-Covid u jfejjaq lil kull min hu marid, biex nistghu
nkomplu bil-hajja taghna ta’ gabel, din il-festa ma taghmilx sens. Ghax minkejja li nemmnu u
li nitolbu, l-imxija tal-Covid ma waqfitx; u numru minna mardu, u sahansitra whud mietu.

Alla jhobbna, ghax ahna wliedu. U qatt u gatt mhu ser jibghat pandemija biex jikkastiga lil xi
hadd ghall-ghemil tieghu. Alla bhal dan mhux Alla tal-Vangelu. Irridu nilqghu t-tbatija u I-
mewt bhala parti mill-esperjenza tal-hajja taghna — bizzejjed jekk inharsu lejn Gest msallab.

Imma jekk inhallu din l-imxija tisfidana, tistagsina, tghallimna... iva, jaghmel sens li
naghmlu festa ta’ Kristu Re fi zmien il-Covid. Anzi, nistghu niskopru lil ‘Kristu Re tal-
Covid’.

Id-dghufija taghna

Dan il-virus uriena kemm ahna dghajfin. Il-poplu Lhudi kien ghaddej minn Zmien ta’
prosperita, tant li kien ghaddej minghajr il-bZonn ta’ Alla. U bhal sajjetta fil-bnazzi, fis-sena
597 QK jigi mehud skjav fil-Babilonja ghal sittin sena shah. Il-poplu kien gieghed jingered,
mghakkes mill-barranin, mhedded mill-mard. U jidhol fi krizi ta’ identita. U jibda jaghmel
mistogsijiet li ma kienx kapaci jwiegeb wahdu. Kellu bzonn id-dawl u I-ghajnuna ta’ Alla. U
f’dak il-mument tragiku l-poplu beda jistaqsi dwar l-origni tieghu, fuq il-fidi tieghu... u kien
f’dak iz-zmien li nkitbet parti kbira mit-Testment il-Qadim. Ir-rakkont tal-holgien, il-waqgha
tal-ewwel genituri, Kajjin u Abel, Noe u d-dilluvju, it-Torri ta’ Babel (ara 2 Slat 24-25).

Jista’ jkun li ahna wkoll ghaddejjin minn esperjenza simili. Ghalkemm nafu li m’ahniex
eterni, spiss inkunu aljenati, u nghixu bhallikieku ser nibqghu hawn ghal dejjem. Spiss
nghixu bil-konvinzjoni 1li nistghu naghmlu kollox u nistghu nikkontrollaw kollox,
specjalment jekk ikollna I-flus.

Il-virus fakkarna fil-verita taghna. Ahna dghajfin. Iz-Zzmien taghna fuq din l-art hu maghdud.
Bil-flus mhux dejjem tista’ taghmel kollox. Mhux veru li ghandna kontroll fuq kollox.



Il-verita tad-dghufija taghna tista’ tohloq fina Zewg reazzjonijiet. Nistghu niggranfaw aktar
mal-idea tal-omnipotenza taghna. Nistghu nghixu bit-tama jew bl-illuzjoni li x-xjenza tista’
ssolvi l-problemi kollha tal-bniedem. Nistghu nahsbu li dan il-virus nistghu nissuperawh
bhal-limiti 1-ohra kollha taghna.

Meta 1-Egittu kien ghaddej minn dizgrazzja wara l-ohra, flok gharaf id-dghufija tieghu, il-
Farghun irribella. U din ir-ribelljoni wasslitu biex jingered hu, tingered il-familja tieghu u
sahansitra 1-Egittu.

Imma nistghu wkoll nindunaw li ahna nies fil-bzonn. Nistghu nitghallmu nkunu aktar veri
maghna nfusna. Ahna nies dghajfin. Il-hajja u s-sahha, li ahna nsejhulhom “taghna”, fil-fatt
huma rigal li rcevejna minghand il-Hallieq, rigal li rridu niehdu hsiebu. Nistghu nindunaw
kemm ahna xxurtjati 1i Alla qieghed izommna fil-hajja. Nistghu naghrfu li jkun ftit wisq jekk
niffukaw u niffissaw biss fuq dawn l-erbat ijiem li ghandna f’dan il-gisem, u nibdew
nesploraw xi jfisser li nghixu ghal dejjem.

Hadd ma jista’ jsalva wahdu

Il-pandemija ged tghallimna li ahna bzonn ta’ xulxin. “Il-bahrin bdew ifittxu li jaharbu mill-
gifen, u nizzlu dghajsa 1-bahar bhallikieku biex idendlu xi ankri mill-pruwa. Izda Pawlu qal
lié-centurjun u lis-suldati: ‘Jekk dawn ma jibgghux fuq il-gifen, intom ma tistghux issalvaw’.
Imbaghad is-suldati gac¢ctu I-hbula tad-dghajsa u hallewha tmur ghal rihha” (Atti 27:30-31).

Hadd ma jista’ jsalva wahdu. F’dawn l-ahhar snin iffukajna hafna fuq l-individwu. Kull
bniedem ghandu d-drittijiet tieghu li ma jistghux jintmessu. Xi drabi tant enfasizzajna fuq id-
drittijiet tal-individwu li nsejna ghalkollox id-drittijiet tal-komunita. Tant nahseb fija nnifsi,
tant imtlejt bija nnifsi, li inti semplicement tiswa dagskemm tissodisfali I-bzonnijiet tieghi...
imbaghad narmik, imbaghad m’ghandix bZonnok!

Jew bhal fil-kaz tal-abort, tant assolutizzajna l-individwalita tal-mara li lesti li nissagrifikaw
l-individwalita tat-tarbija. U qed naraw kif nikkonvinc¢u lilna nfusna li 1-mara hi persuna,
waqt li t-tarbija hi xi haga ohra.

L-istess ingann gieghed jigi bil-mod il-mod accettat meta m’ghadniex naghmlu ghagha ghal
kull anzjan jew anzjana li jmutu bil-virus. U niggustifikaw in-nuqqas ta’ gravita bl-iskuza li
kien hemm kumplikazzjonijiet ohra. Jista’ jkun li dhalna fl-idea zbaljata li hemm hajjiet 1i
ghandhom valur u hemm hajjiet ohra li ghandhom inqgas valur. Jista’ jkun li kulma jmur, fis-
socjeta li ged nghixu fiha, geghdin nistmaw lil dawk li jipproducu, lil dawk li huma
f’sahhithom, aktar minn dawk li huma dghajfa, morda jew anzjani. U qeghdin ninsew li ahna
wkoll xi darba jew ohra ghad inkunu f’dik is-sitwazzjoni ta’ bzonn u ta’ dghufija.

[I-Coronavirus rega’ fakkarna fl-importanza kbira tal-ohrajn. Hadd minna ma jimrad wahdu,
u hadd minna ma jfiq wahdu. Il-virus fakkarna li hija holma, fantasija, dellirju ta’
omnipotenza, meta xi hadd jahseb li xi hadd jista’ jghix wahdu, meta xi hadd jahseb li I-aqwa
li jkun sew hu/hi, meta xi hadd jahseb li m’ghandux bzonn tal-ohrajn.

F’dawn l-ahhar xhur ghamilna esperjenza qawwija ta’ xi tfisser tkun flimkien, tiftiehem
flimkien, tahdem ghall-gid ta’ kulhadd, tinteressa ruhek fl-ohrajn. Dan l-ahhar fhimna li, li
jekk irridu nohorgu mill-pandemija, irridu nohorgu flimkien. Jekk jien nilbes il-maskla,



nahsel idejja u nzomm id-distanza, dan mhux biss ghalija, imma wkoll ghalik. Ghax biex
inkunu figna, irridu nfiqu flimkien.

II-bzonn tal-familja

F’dan iz-zmien ta’ pandemija lkoll kemm ahna rgajna skoprejna s-sbuhija u l-importanza tal-
familja. “U dahal Noé u mieghu wliedu, martu, u n-nisa ta’ wliedu, fl-arka, minhabba I-ilma
tad-dilluvju. Mill-bhejjem safjin u mill-bhejjem mhumiex safjin, u mit-tjur u minn kulma
jitkaxkar fl-art, dahlu tnejn tnejn, ir-ragel u l-mara, fl-arka ma’ Noée, kif kien ordna Alla lil
Noeé. U malli ghaddew is-sebat ijiem beda niezel 1-ilma tad-dilluvju fuq l-art. U gered il-
hlejjaq kollha minn wic¢ 1-art: mill-bniedem sal-bhejjem, mill-hlejjaq li jitkaxkru sat-tajr tal-
ajru, kollha ngerdu minn wic¢ l-art, u baga’ biss Noé u dawk li kienu mieghu fl-arka” (Gen
7:7-10,23).

Ergajna skoprejna li I-familja hija wiehed mill-ftit ambjenti fejn il-bniedem jista’ jhossu fiz-
zgur. Fl-istess waqt, dawk li minhabba 1-mard, jew kwarantina, jew minhabba l-attenzjoni
lejn l-anzjani, kellhom jinqatghu mill-familja, Zgur li hassew hafna n-nuqqas taghha.

[I-biza’ li xi hadd mill-familja jimrad jew imut gaghalna noqoghdu aktar attenti ghal xulxin.
Sirna aktar konxji mill-familja taghna. Inhossu li ghandna bzonn aktar niehdu hsieb xulxin.
[1-genituri kontinwament iwissu lill-ulied zghar biex ikunu mohhhom hemm. L-ulied ifakkru
lill-genituri anzjani biex ma jaljenawx rashom.

Il-pandemija, minghajr ma ndunajna, kabbritna fl-interess u fl-imhabba lejn il-familja taghna.
Ergajna skoprejna l-familja taghna bhala rigal, don ta’ Alla. Indunajna aktar li 1-familja
tipprotegina, issalvana mill-periklu. Il-famija tnaqgsilna r-riskju li nimirdu.

U jekk xi hadd minna marad, iddispjaciena hafna li gibna I-marda fid-dar taghna. U waqt li
nghixu fil-biza’ 1i nehduha jew nghadduha fil-familji taghna, ahna konxji li jkollna bzonn il-
familja taghna, spec¢jalment jekk nimirdu.

Hekk jikteb San Pawl lill-Kolossin, Insara li kienu ghaddejjin mit-tragedja ta’ terremoti
kontinwi: “Intom il-maghzulin ta’ Alla, il-qaddisin u l-mahbubin tieghu. Ilbsu mela
sentimenti ta’ hniena, tjieba, umilta, hlewwa u sabar. Stabru b’xulxin, u, jekk xi hadd
minnkom ikollu xi jghid ma’ haddiehor, ahfru lil xulxin; bhalma 1-Mulej hafer lilkom, hekk
aghmlu intom ukoll. U fuq kollox ilbsu l-imhabba, 1i hi 1-qofol tal-perfezzjoni” (3:10-14).

Konkluzjoni
Ghalhekk jaghmel sens il-Vangelu li smajna llum. Gest Sultan, minn fuq it-tron tieghu tas-
salib, jaghmel il-gudizzju fuq il-hajja ta’ kull wiehed u wahda minna fi Zzmien il-Covid.

“Hudu kuly, dan hu gismi — Kont bil-guh u tmajtuni. Hudu u ixorbu, dan hu demmi — Kont
bil-ghatx u sqejtuni. Kont gheri u libbistuni — Gibulu 1-libsa u xidduhielu. Kont marid u gejtu
zzuruni — Nigi jien u nfejqu [hekk qal Gesu li¢-centurjun]. Kont fil-habs u gejtu magenbi —
Gejt inxandar il-helsien lill-imjassrin”.

“Dak li ghamiltu mal-izghar fost huti, ghamiltuh mieghi” (Mt 25:40). Mela kull min b’xi mod
gieghed ibati f’dan iz-zmien, kull min hu marid, kull min hu kwarantina, kull min tilef ix-
xoghol, kull min qieghed ibati biex jikkumbatti dan il-virus ghall-gid tal-komunita... dak
huwa Gest, li ged jitlobni biex inhobbu, qed jitlobni mmidd idi u nghinu.



Meta fostna jkun hemm din l-imhabba Nisranija, min tilef ix-xoghol jiekol ma’ min ma tilfux,
hekk li ma jkunx hemm bzZonn li tigi ssagrifikata 1-hajja ta’ xi hadd biex tibga’ miexja 1-
ekonomija. Meta m’hemmx din I-imhabba Nisranija, il-biza’ li ma jkollix bizzejjed ghalija,
jew il-biza’ li jonqosli d-dhul, jeghleb sahansitra fuq il-valur tal-hajja tieghek.



